
C.nr.8422/21

GJYKATA THEMELORE NE PRISHTINE - Departamenti i Pérgjithshém — Divizoni Civil,
pérmes gjyqtarit Blerand Rrmoku, né ¢éshtjen juridike kontestimore ndérmjet paditésit Z.K nga
O, i pérfagésuar né bazé té autorizimit nga Shogéria e Avokatéve: Studio Ligjore & Financiare
"K.A", me seli né P, ndaj té paditurés Korporata Energjetike e Kosovés (KEK) Sh.a, me seli né
Prishtiné, Rr. "Néna Terez&" nr.36, me objekt kontesti kompensimin e pagave pércjellése, vlera
e kontestit 1,758.00 €, jashté seancés gjyqésore, me daté 15.04.2024, mori dhe né té njejtén daté
pérpiloi kété:

AKTGIJYKIM

I. REFUZOHET NE TERESI si e pa bazuar kérkesépadia e paditésit Z.K nga O, pérmes sé cilés
ka kérkuar gé té detyrohet e paditura Korporata Energjetike e Kosovés (KEK) Sh.a, me seli né
Prishtiné, qé paditésit, né emér té kompensimit té pagave pércjellése me rastin e pensionimit t'ia
paguajé shumén e pérgjithshme prej 1,758.00 €, sé bashku me kamatén ligjore prej 8% né vit,
duke e llogaritur nga dita e paragitjes sé padisé, e deri né pagesén definitive, né afat prej 7 ditésh
nga dita e plotfugishmérisé sé aktgjykimit, nén kércénim té pérmbarimit té dhunshém.

I1. Secila palé i barté shpenzimet e veta té késaj procedure.
Arsyetim

Paditési Z.K nga O, pérmes pérfagésueses sé autorizuar, Shogéria e Avokatéve: Studio Ligjore
& Financiare "K.A", me seli né P, prané késaj gjykate me daté 26.10.2021, ka parashtruar padi
ndaj té paditurés Korporata Energjetike e Kosovés (KEK) Sh.a, me seli né Prishtiné, me objekt
kontesti kompensimin e pagave pércjellése. Né referatin e padisé ndér tjera pretendohet se
paditési ka gené né marrédhénie té rregullt pune tek e paditura, né vendin e punés "... ", deri né
momentin e pensionimit. Mé tej theksohet se e paditura, edhe pérkundér obligimeve, pérkatésisht
fitimit té té drejtave té cilat rrjedhin nga Kontrata Kolektive Sektoriale e Shéndetésisé, e
nénshkruar me daté 12.06.2018, nuk e ka béré kompensimin e tre pagave pércjellése pas daljes
né pensionim t€ paditésit, né vleré t€ pérgjithshme prej 1,758.00 €. Tutje theksohet se edhe
pérkundér kérkesés sé kétu paditésit, drejtuar té paditurés pér pagesén e tre pagave shtesé pas
pensionimit, e paditura nuk e ka pérmbushur kété obligim, ndérsa paga mujore, sipas palés
paditése dokumentohet nga shérbimi llogaritar i t€ paditurés, né bazé té sé cilés rezulton qé

paditési ka realizuar pagé bruto n€ shumén prej 586.00 €. Mbi bazén e pretendimit se e paditura
nuk e ka pérmbushur obligimin e vet konform dispozitave nga Kontrata Kolektive Sektoriale dhe
Ligjit t& Punés (nenet 4, 10, 11, 55 dhe 90), si dhe kontratés individuale, pretendon qé pér
realizimin e késaj té drejte i éshté drejtuar Gjykatés kompetente, duke i propozuar Gjykatés qé
pas administrimit té provave té merr aktgjykim, me té cilin aprovohet né térési si e bazuar
kérkesépadia dhe detyrohet e paditura gé paditésit, né emér té kompensimit té pagave pércjellése
me rastin e pensionimit t'ia paguajé shumén e pérgjithshme prej 1,758.00 €, s¢ bashku me
kamatén ligjore prej 8% né vit, duke e llogaritur nga dita e paraqitjes sé padisé, e deri né pagesén
definitive, né afat prej 7 ditésh nga dita e plotfugishmérisé sé aktgjykimit, nén kércénim té
pérmbarimit té dhunshém. Po ashtu, i ka kérkuar edhe shpenzimet e procedurés.

Gjykata pérmes aktvendimit té dt.23.02.2024, né mbéshtetje té dispozités nga neni 394 té LPK-
sé, padiné me té gjitha shkresat e bashkangjitura ia ka dérguar té paditurés, né ményré qé t’i
ofrohet mundésia pér paragitjen e pérgjigjes né padi brenda afatit prej 15 ditésh, né kuptim té
dispozités nga neni 395 par.1 té LPK-sé.

E paditura pérmes pérgjigjes né padi, té deponuar né Gjykaté me dt.07.03.2024, e ka kontestuar
né térési padiné dhe kérkesépadiné e paditésit. Filimisht e paditura pretendon se paditési
marrédhénien e punés e ka ndérpreré sipas marréveshjes me té paditurén, andaj i njejti nuk i
plotéson kushtet pér kompensimin e pagave pércjellése. Tutje theksohet se e drejta né paga
pércjellése nuk éshté e pércaktuar me ligj, por kété e parasheh Marréveshja e Pérgjithshme
Kolektive, por jo si té drejté imperative, duke pretenduar tutje se pér shkak té rezultateve afariste,
e paditura nuk ka pasur mundési té implementojé dispozitat e késaj Marréveshje, ndérsa né rast
se arrihen rezultate té cilat i tejkalojné objektivat e cekura, atéheré e paditura éshté e gatshme t'i
zbatojé dispozitat e Marréveshjes sé lartécekur, por tani pér tani kjo éshté e pa mundur. Pér fund,
theksohet se Marréveshja e Pérgjithshme Kolektive ka hyré né fugi me datén 01.01.2015 dhe né
bazé té nenit 90 par.4 té Ligjit té Punés Nr.03/L-212, e njejta mund té lidhet pér njé periudhé té
caktuar né kohézgjatje prej 3 vjetésh, andaj kjo Marréveshje nuk éshté mé né fuqi, respektivisht
nuk mund té zbatohet né ményré prapavepruese. Mbi bazén e kétyre pretendimeve, i ka
propozuar gjykatés qé kérkesépadiné e paditésit ta refuzojé né térési si té pa bazuar. Lidhur me
shpenzimet e procedurés nuk éshté deklaruar.

Me rastin e pranimit té pérgjigjes né padi, gjegjésisht vlerésimit té pretendimeve té paléve
ndérgjyqése e né lidhshméri me vlerésimin e provave té bashkangjitura, kjo Gjykaté erdhi né
pérfundim se nga faktet e treguara né padi nuk del themelésia e kérkesépadisé, rrjedhimisht nuk
ekzistojné pengesa pér dhénien e njé vendimi meritor mbi refuzimin e kérkesépadisé pa caktuar
fare seancé gjyqésore, né kuptim té dispozités nga neni 399 par.1 dhe 2 té LPK-sé, e cila
pércakton: “Kur gjykata, pasi t’i arrijé pérgjigia né padi, konstaton se nga faktet e treguara né
padi nuk del themelésia e kérkesépadisé, atéheré ajo do te jep vendimin meritor me té cilin
refuzohet si e pathemelté kérkesépadia. Kérkesépadia éshté e pathemelté, né véshtrim té
paragrafit 1 té kétij neni, po qé se qartazi éshté né kundérthénie me faktet e treguara né padi,
apo, po gé se faktet mbi té cilat mbéshtetét kérkesépadia qartazi jané né kundérthénie me provat
té cilat i ka propozuar paditési, apo me faktet gé jané botérisht té ditura.”

Nga provat e bashkangjitura né shkresat e 1€ndés, Gjykatés i rezulton se mes paléve ndérgjygése
nuk éshté kontestues fakti se paditési ka gené né marrédhénie pune me té paditurén, i punésuar
né Divizionin Termocentrali Kosova A. Departamenti i Prodhimit, né vendin e punés "... . Po
ashtu, né bazé té provave materiale rezulton se palét ndérgjygése kané arritur marréveshje pér
ndérprerjen e kontratés sé punés, té evidentuar me numér 1151, e dt.22.02.2019, sipas sé cilés
marréveshje té njejtit jané dakorduar pér ndérprerjen pérfundimtare té kontratés sé punés nga
data 01.03.2019, né referim té dispozités nga neni 68 té Ligjit té Punés. Fakti se marrdhénia e
punés e paditésit tek e paditura ka pérfunduar me datén 28.02.2019, vértetohet edhe nga kartela
e punétorit, me numér ID 6152, e léshuar me daté 28.02.2024 nga e paditura.

Fakt vendimtar pér tu vértetuar nga ana e Gjykatés né kété céshtje juridike kontestimore,
konsiston né vlerésimin e faktit nése paditési ka fituar té drejtén pér kompensimin e pagave
pércjellése né raport me palén e paditur, respektivisht nése ekziston baza ligjore pér realizimin e
té drejtés sé pretenduar.

Fillimisht, Gjykatés i térhogi vémendjen fakti se paditési, né referatin e padisé, né disa raste i
éshté referuar Kontratés Kolektive Sektoriale té Shéndetésisé, té nénshkruar me daté 12.06.2018,
respektivisht nenit 17 par.3 dhe 4 té késaj Kontrate, duke pretenduar se Kontrata e lartécekur
shérben si akt nga i cili del themelésia e kérkesépadisé. Gjykata sqaron se megenése paditési nuk
rezulton gé i takon ndonjé kategorie té punonjésve té shéndetésisé, respektivisht nuk ka té
themeluar marrédhénie pune me ndonjé institucion shéndetésor e as nuk ka parashtruar kérkesé
ndaj ndonjé institucioni té tillé pér realizimin e té drejtés sé pretenduar né padi, rrjedh se akti i
lartécekur nuk mund té aplikohet né funksion té vlerésimit té themelésisé sé kérkesés né padi né
kété céshtje kontestimore.

Né rastin konkret, duhet t'i referohemi Marréveshjes sé Pérgjithshme Kolektive té Kosovés, té
lidhur me daté 18.03.2014, me rastin e nénshkrimit nga Organizatat e Punédhénésve (Oda
Ekonomike e Kosovés dhe Aleanca Kosovare e Biznesit), Organizatat e té Punésuarve (Bashkimi
i Sindikatave té Pavarura té Kosovés), si dhe Qeverisé sé Republikés sé Kosovés (Ministria e
Punés dhe Mirégenies Sociale), e cila Marréveshje ka gjetur aplikim pér periudhén kohore
01.01.2015 - 31.12.2017. N& kété ményré, njé periudhé e tillé e vlefshmérisé éshté né harmoni
té ploté me dispozitén nga neni 90 par.4 té Ligjit t¢ Punés Nr.03/L-212, e cila pércakton gé:
“Marréveshja Kolektive mund té lidhet pér njé periudhé té caktuar me kohézgjatje jo mé shumé

se tri (3) vjet”

Né nenin 1, par.1 ku béhet fjalé pér géllimin e lidhjes sé késaj Marréveshje, parashihet gé: "
Qéllimi i lidhjes sé késaj Marréveshje té Pérgjithshme Kolektive té Kosovés (né tekstin e
métejshém MPKK), éshté pércaktimi dhe rregullimi mé i qarté dhe mé i detajuar i té drejtave,
pérgjegjésive dhe detyrimeve té paléve né kété Marréveshje". Né anén tjetér, neni 2, i cili flet pér
fushéveprimin e késaj Marréveshje, né paragrafin 1 pércakton gé: "Dispozitat e MPKK, obligojné
palét né Marréveshje né sektorin privat, publik dhe shtetéror (né nivel té pérgjithshém, né nivel
té degéve dhe né nivel ndérmarrjeje).”

Céshtja e kompensimit té pagave pércjellése me rastin e pensionimit &shté e normuar me nenin
53 té késaj Marréveshje dhe pércakton gé: "'l punésuari, me rastin e pensionimit, gézon té drejtén
né pagesén pércjellése né lartési prej tri (3) paga mujore, ge i ka marré pér tre (3) muajt te
fundit.”

Gjykata vleréson se piké sé pari duhet té zbérthehet ményra e ndérprerjes sé kontratés sé punés
mes paléve ndérgjygése né raportin punédhénés - punémarrés. Ményrat pér ndérprerjen e
marrédhénies sé punés jané té pércaktuara né kreun V111 té Ligjit té Punés Nr.03/L-212, né nenet
67 - 77 té kétij ligji. Marréveshja pér ndérprerjen e kontratés sé punés, e evidentuar me numér
1151, e dt.22.02.2019, sipas sé cilés marréveshje palét ndérgjyqése jané dakorduar pér
ndérprerjen pérfundimtare té kontratés sé punés nga data 01.03.2019, bazén ligjore e ka té
mbéshtetur né dispozitén nga neni 68 té Ligjit té Punés. Kjo dispozité pércakton gé: "Kontrata e
Punés mund té ndérpritet me marréveshje ndérmjet punédhénésit dhe té punésuarit. Marréveshja
nga paragrafi 1 i kétij neni béhet né formé té shkruar."”

Né anén tjetér, arritja e moshés sé pensionimit, paraget bazé pér ndérprerjen e marrédhénies sé
punés sipas fuqisé ligjore, né kuptim té dispozités nga neni 67 par.l, pika 1.4 té ligjit té
lartécekur, ku parashihet gé: "Kontrata e Punés sipas fugisé ligjore, ndérpritet: kur i punésuari
e mbush moshén e pensionimit, prej gjashtédhjeté e pesé (65) vje¢."

Vlerésimi i Gjykatés konsiston né faktin se kemi té béjmé me dy baza té ndryshme té ndérprerjes
sé marrédhénies sé punés, ndérsa né rastin konkret ka ardhur né shprehje ndérprerja e
marrédhénies sé punés sipas marréveshjes sé pérbashkét, né kuptim té nenit 67 té Ligjit té Punés.
Mbi kété bazé, né aspektin e terminologjisé ligjore, kjo formé e ndérprerjes sé marrédhénies sé
punés nuk mund té kualifikohet si “pensionim", respektivisht palés paditése nuk mund t'i
referohemi si "i pensionuar”. Né dritén e kétij konstatimi, megenése dispozita e lartécekur nga
neni 53 e Marréveshjes sé Pérgjithshme Kolektive t€ Kosovés, si parakusht pér gézimin e
beneficionit pér kompensimin e pagés pércjellése e pércakton arritjen e pensionimit nga i
punésuari, nga Kjo rrjedh se paditési nuk e ka plotésuar kushtin e nevojshém pér té realizuar té
drejtén e pretenduar, andaj nuk mund té shérbehet me dispozitén e sipércekur.

Théné kjo, nuk duhet anashkaluar edhe njé fakt té réndésishém: Edhe né rast se do té vinte né
shprehje ndérprerja e marrédhénies sé punés pér shkak té arritjes s€ moshés sé pensionimit,
beneficionet e pércaktuara me dispozitat e Marréveshjes sé Pérgjithshme Kolektive té Kosovés,
mund té gézohen vetém nése kushti i kérkuar éshté arritur brenda periudhés kohore 01.01.2015
- 31.12.2017. Né rastin konkret, paditési ka ndérpreré marrédhénien e punés me té paditurén nga
dt.01.03.2019, pra né njé moment kohor kur Marréveshja e lartécekur nuk ka gené né fugi dhe
ka pushuar té prodhojé efekte juridike. Si rezultat i njé interpretimi té tillé, Gjykata vleréson se
nga faktet e treguara né padi rezulton gé palés paditése i mungon baza ligjore e mbéshtetjes sé
kérkesépadisé né kété céshtje juridike dhe bazuar né njé bindje té tillé, nuk éshté fare e
nevojshme té caktohet seancé gjyqgésore, pasi ndérmarrja eventuale e kétij veprimi nuk do té
ndryshonte piképamjet e Gjykatés né raport me themelésiné e kérkesépadise.

Mbi kété bazé, Gjykata vendosi decidivisht si né pikén I té dispozitivit té kétij aktgjykimi, duke

e refuzuar si té pa bazuar kérkesépadiné e paditésit, me té cilén ka kérkuar qé té detyrohet e
paditura Korporata Energjetike e Kosovés (KEK) Sh.a, me seli né Prishting, gé paditésit, né emér
té kompensimit té pagave pércjellése me rastin e pensionimit t'ia paguajé shumén e pérgjithshme
prej 1,758.00 €, s¢ bashku me kamatén ligjore prej 8% né vit, duke e llogaritur nga dita e paraqitjes
sé padisé, e deri né pagesén definitive, né afat prej 7 ditésh nga dita e plotfugishmérisé sé
aktgjykimit, nén kércénim té pérmbarimit té dhunshém.

Vendimin qé secila palé ti t'i barté shpenzimet e veta té procedurés, nga pika Il e dispozitivit té
kétij aktgjykimi, Gjykata e ka mbéshtetur né dispozitat ligjore nga nenet 450 lidhur me nenin
463.1 té Ligjit pér Procedurén Kontestimore, pér faktin se pala paditése e ka humbur kontestin
gjyqésor, kurse pala e paditur, si palé gjyqgfituese nuk i ka kérkuar apo specifikuar shpenzimet
lidhur me kété proceduré.

Mbi bazén e té lartécekurave, né mbéshtetje té dispozitave nga nenet 160 dhe 399 té LPK-sg, u
vendos si né dispozitiv té kétij aktgjykimi.
GJYKATA THEMELORE NE PRISHTINE
- Departamenti i Pérgjithshém — Divizoni Civil -
C.nr.8422/21, daté 15.04.2024

Gjyqtari,
Blerand Rrmoku

KESHILLE JURIDIKE: Kundér kétij aktgjykimi, né kuptim té dispozités nga neni 477 té LPK-
sé éshté e lejuar ankesa, né afat prej 7 (shtaté) ditésh nga dita e pranimit. Ankesa i drejtohet
Gjykatés sé Apelit té Kosovés, pérmes késaj gjykate.

